«Безнең мамонт»
Фирүзә Радик кызы МИНҺАҖЕВА,

Чистай районы Яүширмә урта гомуми белем бирү мәктәбенең I квалификация категорияле башлангыч сыйныф укытучысы
Чистай районында ел саен, башлангыч сыйныф укучылары өчен, эзләнүләр һәм проект эшләре буенча «Фән дөньясына адым» дигән фәнни- гамәли конференция үткәрелә. III сыйныф укучысы Вәлиева Гөлназ белән бу уку елында без әлеге конференциядә катнаштык. Эзләнү эшебез «Безнең мамонт» дип исемләнгән иде. Ни өчен мамонтлар турында өйрәнергә булдык соң? Чөнки безнең авылда мамонт сөякләре табылган. Ә бу табылдыклар авылыбызда борынгы заманнарда мамонтлар яшәгәнлекне раслый. Нинди хайван булган ул? Кайда, ничек яшәгән? Ни өчен хәзерге вакытта мамонтлар юк? Аларның юкка чыгу сәбәпләрен ачыклыйсы килде. Авылыбызда шушы мамонт сөякләрен табучы кеше – Закиров Марсель Шакир улы яши. Очрашуыбызда ул түбәндәгеләрне сөйләде:
1969 елның җәй ае иде. Кырда кызу эш бара. Төшке аш вакытында, ялга туктагач, су алырга дип, елгага төштем. Шунда кинәт аягым таеп китте. Ниндидер бүрәнәгә охшаган, шома, дуга кебек бөгелгән әйберне сизеп алдым. Алырга теләп тартып карадым, ләкин алып булмады. Бик зур һәм авыр иде. Шуннан соң иптәшләремне чакырдым. Тросслар ярдәмендә машина белән көчкә тарттырып чыгардык.
Табылган әйберләр дүртәү була: ике казык, ике урт тешләре. Табылдыкларны Марсель абый үзенең капка төбенә кайтарып куя. Алар шунда бер ай чамасы торалар. Бу яңалык турында бөтен авыл халкы ишетә. Хәтта күрше-тирә авыллардан да бик күп кеше мамонт сөякләрен карарга дип килә. Бала-чагалар капка төбеннән бер дә китми. Сатып алырга теләүчеләр дә бик күп була. Ләкин Марсель абый аларны беркемгә дә бирми. Бу вакыйга турында Казанга да хәбәр итәләр. Бервакыт авылга экспедиция төркеме килеп төшә. Октябрь ае була бу. Марсель абыйны тормыш иптәше белән бергә табылдыклар янында фотога да төшерәләр. Һәм ике казык тешне, музейга куярга дип, Казанга алып китәләр. Ә урт теше авылда кала.

Әле су төбендә сөякләр шактый калган була. Аларны чыгарырга дип икенче экспедиция төркеме килә. Су астына берничә тапкыр төшәләр. Ләкин ул урын чишмә чыга торган урын була. Суы бик салкын. Шуңа күрә сөякләрне су төбеннән алып чыга алмыйлар. 
Шактый вакыт уза, бу хакта онытыла. Елганы буып куялар. Чишмә дә су астында күмелеп кала. 

Бу вакыйгалардан соң 43 ел гомер уза. Марсель абыйның кызы үсеп җитә. Рәсимә Ибраһимова, әтисенең үтенече буенча, Казанга бара. Төрле музейларда булганнан соң, барыбер үзенең максатына ирешә. Әтисенең табылдыгын Казандагы А.А.Штукенберг исемендәге геологик музейдан эзләп таба ул! Бу хәл 2012 елда була. Марсель абыйга фән өчен бик кирәкле табылдыгы өчен Рәхмәт хаты биреп җибәрәләр.

Безнең барыбызга да билгеле булганча, Кама елгасы Идел елгасының кушылдыгы булып тора. Ләкин һәрвакытта да шулай булдымы икән соң? Бик борынгы заманда, миллион еллар элегрәк, әле кешеләр барлыкка килгәнче үк, безнең Татарстан җирләрендә башка төрле табигый шартлар булган. Кама елгасы иң зур елга булып саналган. Ә Идел елгасы ул вакытта булмаган әле.

Хәзерге Идел һәм Кама елгалары ярында көньяк хайваннарын, мәсәлән, филләр һәм мөгезборыннарны күрсәк, без үз күзләребезгә үзебез ышанмас идек. Ләкин ул хайваннар моннан бик ерак заманнарда безнең якларда да яшәгәннәр, чөнки климат бик җылы булган. Безнең җирләрдә шулай ук җылы якларда гына үсә торган үсемлекләр дә үскән.

Бик нык суыткач, хәлләр үзгәргән. Бозлык чоры башланган. Бу хәл моннан 800 мең еллар элек булган. Бөтен җирне боз каплаган. Безнең якларда салкын, арктик климат урнашкан. Җылылык яратучы хайваннар үлеп беткән. Алар урынына мамонтлар, йонлач мөгезборыннар, аюлар, төньяк боланнары пәйда булган. Үсемлекләр дөньясы да үзгәргән: киң яфраклы урманнар урынына ылыслы урманнар үсеп чыккан. Борынгы заман кешеләре яшәгән.

Меңләгән еллар үткән. Климат яңадан үзгәргән. Җылыткан, бозлар эрегән. Барлыкка килгән зур сулар Камага аккан. Кама елгасы ярларыннан ташып чыккан, һәм хәзерге Идел елгасы формалаша башлаган. Моннан 25 мең еллар элек Бозлык чоры тәмамланган. Бозлык Төньяк Боз океанында һәм Гренландиядә генә сакланып калган. Мамонтлар, йонлач мөгезборыннар үлеп беткәннәр. Катнаш һәм ылыслы урманнар үсеп чыккан. Анда хәзер пошилар, соры аюлар, кабан дуңгызлары, бүреләр, төлкеләр, куяннар яши. 

Мамонтлар бик зур булганнар. Иң зурлары 4, 5 метрга җиткән, 18 тонна авырлыкта булган. Хәзерге иң зур африка филләреннән дә ике тапкыр авыррак булганнар алар. Мамонтлар 70 – 80 ел яшәгәннәр. Алар көтүләр булып гомер иткәннәр. Гаиләдә зур ана мамонт төп рольне үтәгән. Ул әни дә, әби дә булып торган – хәзерге филләр тормышындагы кебек.

Кайбер галимнәр әйтүенчә, мамонтларның үлүендә кешеләрнең дә гаебе бар. Борынгы заман кешеләре күпләп бу хайваннарны юк иткәннәр. Ләкин төп рольне глобаль җылыну башкарган. 
Кешеләр мамонт сөякләреннән үзләренә яшәргә йортлар төзегәннәр, ул утын ролен дә үтәгәгән. Соңрак мамонтның шома сөякләреннән картиналар һәм фотографияләр өчен рамнар, шахматлар, зиннәтле тартмалар, сыннар, бизәнү әйберләре ясаганнар. Хәзерге көндә Якутиядә бер аукцион бар, анда мамонт сөякләре калдыкларын сатып алырга мөмкин. Мамонтның бер килограмм авырлыктагы сөягенең бәясе 200 доллар чамасы.

Мамонтка хәтта һәйкәлләр дә куйганнар. Салехардта, Украинаның Кулешовка авылында, Ялтада, Ханты-Мансийск, Якутск шәһәрләрендә. Һәйкәлләр чит илләрдә дә бар: Испания, Таиланд, Австрия, Венгриядә.
2013 елда Якутиядә табылган мамонт түшкәсе каныннан галимнәр клон ясарга җыеналар. Аларның эшенә Корея галимнәре дә кушылачак.

Каманың Идел кушылдыгы икәнен һәркайсыбыз белә. Ләкин ул һәрвакыт шулай булды микән? Бик борынгы заманда, бер миллион еллар чамасы элек, геологиядә дүртенчел дип йөртелгән чор башында – безнең төбәктә кеше дигән зат күренүдән күп элек – бу якларда бөтенләй башка төрле табигый шартлар булган. Ул чактагы Көнчыгыш Европаның иң зур елгасы булып Кама елгасы саналган (беренче юл ярган, элгәреге Кама). Аның хәзерге Идел үзәне буйлап аккан бер кушылдыгы булган һәм ул бүген Иделгә Кама коя торган урында элгәреге Камага килеп тоташкан. Бүгенге рәвешендәге Идел ул чакта булмаган әле.

Әгәр дә без бүгенге Идел һәм Кама буйларында фил һәм мөгезборын кебек көньяк җәнлекләрен күрә калсак, үз күзләребезгә үзебез ышанмас идек. Әмма борынгы заманнарда алар безнең җирләрдә дә яшәгәннәр, чөнки ул чакта климат бик җылы булган. Үсемлекләр дөньясы да шул климатка туры килгән – бүгенге чыршы-нарат урманнары урынында җылы яратучан көньяк агачлары үскән.

Бу күренеш көчле суыну, ягъни, фәндә аталганча, Бөек бозлык чоры башлангач үзгәргән. Әлеге хәл моннан 800 мең еллар элек булган. Төньяктагы бозлыклар күп меңьеллыклар дәвамында акрынлап зурайганнар һәм Евразиянең бөтен төньяк өлешен каплап алганнар. 5 млн кв.км мәйданны биләп алган ике чакрым калынлыктагы бозлык көньякка таба шуышкан. Аның кайбер тармаклары көньякта Днепрның түбәнге агымына, ә Идел-Кама бассейнында хәзерге Пермь шәһәре тирәсенә барып җиткәннәр. Безнең җирләрдә салкын, арктик климат урнашкан. Җылы яратучы җәнлекләр үлеп беткән, алар урынына мамонтлар, йөнтәс мөгезборыннар, мәгарә аюлары, төньяк боланнары, ак төлкеләр үрчегән. Шулай ук үсемлекләр капламы да үзгәргән, киң яфраклы урманнарны ылыслы урманнар алыштырган, ә бозлык кырыйларында тундра зонасы барлыкка килгән.

Меңьеллыклар үтә торган. Климат акрынлап җылынган, бозлык эреп чигенгән, ә бу хәл елгалар челтәрендә, аларның агышында зур үзгәрешләр барлыкка китергән. Бозлык астыннан агып чыккан куәтле ташкыннар Камага килеп кушылганнар һәм аны «урталай кискәннәр». Шул рәвешле хәзерге Идел барлыкка килү процессы башланган. Бозлык һаман эри барып, төньякка таба чигенгән. Бозлык чоры моннан 25 мең еллар элек төгәлләнгән, ә бозлык үзе өлешчә Төньяк боз океанында һәм Гренландиядә генә сакланып калган.

Безнең планетада мамонтларның яши башлавы плейстоцен чорына карый, ә моннан 10 мең ел элек, Бозлык чорында, алар үлеп беткәннәр. Палеонтологлар бу хайваннарның калдыкларын өйрәнгәннәр. Сөякләрне тикшереп, мамонтларның ничек яшәгәннәрен, аларның гәүдә төзелешен ачыклаганнар. Шушы тикшерүләр нәтиҗәсендә менә нәрсәләр билгеле була: мамонтлар – үсемлек белән тукланучы хайваннар. Җәй көне алар елга, күл буйларында утлап йөргәннәр, ә кышын көньяк районнардагы елга буйларына күченгәннәр. Кыш көне алар азыкны үзләренең казык тешләре белән кар астыннан казып чыгарганнар. Борынгы болыннар үсемлекләргә бик бай булган. Шуңа күрә биеклекләре 4 метрга җитүче, тәүлегенә 180 – 500 килограмм үсемлек белән тукланучы мамонтларга яшәү шартлары бик уңайлы булган. Шундый яшәү шартларында мамонтларның гәүдә авырлыгы 4 тоннага җиткән!

Мамонт тиресенең зурлыгы 30 квадрат метрга, ә калынлыгы 5 – 7 см га җиткән. Тире астында май катламы булган. Ул хайванны салкыннан саклаган. Май катламының авырлыгы 500 килограммга җиткән. Аның тиресен борынгы заман кешеләре җылы киемнәр тегү һәм ябыныр өчен кулланганнар. Бу тиреләр шулай ук яшәү урыны ясау өчен дә хезмәт иткән. Бер зур мамонт тиресе бер корылмага җиткән. 

Мамонтлар куе йон белән капланганнар. Озын йон астында кыскасы 2 – 3 см озынлыгында булган. Ә озын йоннар берәр метрга җиткән. Андый йоннар яңак тирәләрендә, җилкәдә, ияктә, ян-якта һәм түшләрендә булган. 

Мамонтларның аяк табаннары бик калын һәм кытыршы булган. Табан диаметры 35 – 60 см га җиткән. Шуңа күрә мондый табаннар белән сазлыкларда йөрергә бик уңайлы булган. Аяклары багана кебек юан, ләкин кыска.

Гигант хайваннар борынгы заман кешесе өчен төп азык чыганагы булып торган. Бер мамонтның ите белән берничә дистә кеше бик озак вакыт туклана алган. Мамонт сөякләреннән кешеләр уклар, энәләр, пычак очлыклары, җәяләр ясаганнар. Кешеләр мамонтлар яши торган урыннардан ерак китмәгәннәр. Мамонт көтүе азык эзләп бер урыннан икенче урынга күченгәндә, кешеләр дә алар артыннан барган.

Бу борынгы хайваннар хәзерге көндә дә тынычлык, түземлелек һәм көч символы булып санала.
Мамонтларның скелет төзелеше хәзерге заман филенең скелет төзелешенә охшаш. Борынгы хайваннарның тешләре галимнәргә аның яшен ачыкларга ярдәм итә. Тешләргә карап, шулай ук мамонтларның нинди азык белән туклануларын да белеп була.

Каты үсемлекләрне чәйнәгәндә, мамонтларның тешләре әкренләп ашала барган. Теш ашалган саен төшкән, ә аның урынына яңа теш үсеп чыккан! Бу күренеш шулай 10 ел саен кабатланган. Мамонт үз гомерендә шундый 6 чор кичергән. Мамонт авызында 4 урт теш, 2 казык теш булган.

Тешләр алышыну процессы хәзерге заман филләрендә дә күзәтелә.

Тышкы күренеше буенча мамонтның урт теше зур кыргычка охшаган. Тешнең чәйни торган өлеше овал формасында, ул сырлы-сырлы булып тора, авырлыгы 6 килограммга җитә.

Мамонт казык тешенең озынлыгы 5 әр метрга җиткән, ә авырлыгы 100 килограмм тирәсе булган. Казык теше өске казналыкта урнашкан, дуга кебек өскә күтәрелгән, як-якка авышкан. Казык тешләр мамонтның гомере буена озынлыкка да, калынлыкка да үскән.

Хәзерге вакытта мамонт тешләреннән бик күп сувенирлар, бизәнү әйберләре, сыннар, шкатулкалар ясыйлар. Бу материал үзенең катылыгы буенча ташка тиң. Шуңа күрә, эшләнмәләр ясаучы мастерларга, ташны эшкәртер өчен бик күп вакыт һәм көч кирәк.
Тарихчылар раславынча, б.э.к. 11652 – 11542 елларда безнең планетада бер-бер артлы берничә геологик фаҗига булган. Бу књренеш геологларныћ күп тикшеренүләре нәтиҗәсендә расланган. Фаҗигалђр б.э.к. 11542 елда Бөек су басу белән төгәлләнгән. Галимнәрнең бер өлеше бу фаҗигаләрнең сәбәпчесе – Галлей кометасының Җиргә бик якын узуы диләр. Кометаның иярченнәре Җиргә атылып төшү нәтиҗәсендә, глобаль фаҗигаләр килеп чыккан. Астраномнар әйтүенчә, бу кометаның яше 100 мең ел исәпләнә һәм ул Җиргә 76,7 ел саен якынлашып ала, ә Җиргә бик якын килүе 1761 елга бер туры килә. Аерым бер периодларга ул Җиргә 400 мең километрга якынлаша, ягъни Ай орбитасына килеп җитә. Әлеге фаҗигаләр нәтиҗәсендә, Җир йөзендә халык саны 6,5 мәртәбә кимегән, 46 миллионга калган.

Әлеге чорда хайваннар дөньясына да зур югалтулар кичерергә туры килә. Аерым алганда, мамонтлар юкка чыга. Кешеләр һәм хайваннарның күпләп һәлак булуына шулай ук яңа йолдыз кабынуы һәм шуның нәтиҗәсендә геомагнит кырның үзгәрүе дә сәбәп була. 

Фаҗигаләрнең икенче этабы б.э.к. ун меңьллык уртасына карый. Кайбер галимнәр фикеренчә, Галлей кометасы иярченнәре белән бђрелешү б.э.к. якынча 9600 ел тирәсендә булган. Платон Атлантида һәлакәтен шушы вакыт белән даталый. Шуның өстенә, бу чорда бозлыкларның глобаль эрү процессы башлана, һәм Дөнья океаны 50 м га күтәрелә – җиһанны су баса. Палеонтологлар расславынча, бу чорда себер мамонтлары һәм башка зур хайваннар һәлак булып бетә. Себернең төньяк-көнчыгышында гына да әлеге фаҗигадә 50 мең тирәсе мамонт, 10 – 15 мең йонлач мөгезборын, 150 меңнән артык кыргый ат, 100 мең сарык-үгез (овцебык), 150 мең бизон һәлак булган. Кеше саны якынча 60 миллион булган, ә фаҗига чорында 2,5 мәртәбә кимегән, ягъни 24 миллионга калган.
Шулай итеп, үзебезнең эзләнүләребез аша, без шуларны ачыкладык:

– безнең авыл җирләрендә борынгы заманда мамонтлар яшәгән. Мамонт калдыклары табылу моны тагын бер кат раслый; 
– борынгы заманда безнең төбәкнең табигый шартлары башка төрле булган;
– мамонтлар төрле сәбәпләр аркасында юкка чыккан;
– хәзерге заман кешеләре мамонтлар турында онытмыйлар, аларга карата куелган һәйкәлләр шул турыда сөйли.
Бу эзләнүләребез авылыбыз тарихын өйрәнүгә ярдәм итәр, дип уйлыйм. Чөнки тарихны белү – киләчәкне белү дигән сүз.

